
technologies. Creating a learning process based on new methods and 
technologies increase creativity and cognitive abilities of students.

The article looks at the application of effective techniques and teaching 
methods in the development of students’ communication skills. It also discusses 
the effective application of methods and techniques during lessons, increases 
interest of students to the subject, their ability to learn the language, and 
self-esteem.

ҒТАМР 15.21.51

Б. А. Матаев1, Г. М. Тулекова2

1психология магистрі, 6D010300 «Педагогика және психология» 
мамандығының PhD докторанты, Л. Н. Гумилев атындағы Еуразия ұлтық 
университеті, Нұр-Сұлтан қ., 010000, Қазақстан Республикасы
2Доктор PhD, С. Торайғыров атындағы Павлодар мемлекеттік 
университеті, Павлодар қ., 140008, Қазақстан республикасы
e-mail: 1mataev_berik@mail.ru

«МЕН» КОНЦЕПЦИЯ ПСИХОЛОГИЯДАҒЫ  
ЗЕРТТЕУ ПӘНІ РЕТІНДЕ

Психологиялық ғылымдағы «Мен» концепцияны зерттеудің 
теориялық және әдіснамалық аспектілеріне талдау жасалды.  «Мен» 
концепция ұғымымен қатар қолданылатын өзін-өзі тану, өзіндік 
сана, өзін-өзі бағалау түсініктерін анықтаудың әртүрлі тәсілдеріне 
және психологиялық теориялар мен тұрғыларға шолу жасала «Мен» 
концепцияның тұлға дамуындағы рөлі айқындалды.

Сондай-ақ, мақалада отандық, ресейлік және алыс шетелдік 
зерттеушілердің «Мен» концепциясына теориялық шолуы барысында 
анықталған сипаттамалары мен зерттеулерінің ерекшеліктері 
қарастырылады.Тұлғаның даму ерекшеліктері мен оның қоғамдағы 
қалыптасуы туралы сөз қозғалып, «Мен» концепцияның құрылымы 
ашып көрсетіледі.

Кілтті сөздер: «Мен» концепция, өзіндік сана, өзін-өзі бағалау, өзін-
өзі тану, өзіне қатынас, эго-бірегейлілік, «Мен» жүйе.

КІРІСПЕ
Ғылыми әдебиеттерде «Мен» концепция ұғымы тұлғаның психикалық 

және психологиялық құрылымдары мен процестерін сипаттау және зерттеу 

қажеттілігімен пайда болды. Ол «Мен», өзіндік сана, өзін-өзі тану, өзін-өзі 
бағалау, өзі туралы көзқарас және басқа да ұғымдармен кейде бірге қолданылады.

«Мен» концепция ұғымының мазмұны мен мәселесі қазіргі уақытқа дейін 
аз зерттелген және пікірталаста. Бұл феноменді зерттеуге «Мен», өзіндік сана, 
өзін-өзі бағалау, өзін-өзі тану және т.с.с. мәселелерді баяндаған, оны әртүрлі 
көзқарастар мен тұғырлар арқылы зерттеген көптеген ғалымдар үлесін қосты.

НЕГІЗГІ БӨЛІМ
«Мен» мәселесін алғашқы зерттеуші және негізін қалаушы У. Джеймс 

деп санауға болады. Жаһандық тұлғалық «Мен»-ді, ол екі жақты білім ретінде 
қарастырып, «Мен» саналы және «Мен» объект бірігеді. Бұл бір тұтастықтың 
екі жағы және әрдайым бір уақытта байқалады. Олардың бірі таза тәжірибе, ал 
екіншісі – осы тәжірибенің мазмұны» – дейді [1]. 

Мәселен, ХХ ғасырдың басында «Мен» әлеуметтану аясында Ч. Х. Кули 
[2] және Дж. Г. Мид [3] зерттеді. Авторлар «айналы мен» теориясын дамытып, 
онда қоғам «Мен» дамуын және «Мен» мазмұнын да айқындайды деген 
пікірді ұстанады. «Мен» дамуы сенсорлық сигналдардың екі түрі негізінде 
жүреді: тікелей қабылдау және адам өзін сәйкестендіретін адамдардың дәйекті 
реакциялары. Бұл ретте «Мен» орталық функциясы ол топ мүшесі болып 
табылатын индивид мәртебесінен шығатын қоғамдағы генерализацияланған 
ұстаным ретіндегі бірегейлік болып табылады.

Психоаналитикалық мектепте, атап айтқанда З. Фрейд «Мен» дене 
уайымымен тығыз бірлікте қарап, адамның психикалық дамуында басқа 
адамдармен қарым-қатынас және әлеуметтік байланыстардың маңыздылығын 
көрсетеді, сонымен бірге барлық психикалық актілерді дененің биологиялық 
табиғатынан шығарады [4].

Классикалық психоанализдің ізбасарлары Э. Эриксонның психоәлеуметтік 
концепциясында, Г. Салливанның тұлғааралық қатынастар мектебінде,  
Х. Кохуттың жеке «Мен» теориясында биологиялық рөлінің қоғамға әсерін 
зерттеуге арналған «Мен» концепциясының проблемасын ашудағы екпіндерін 
ығыстырды. Осы «Мен» концепцияларындағы адамның әртүрлі жазықтықтағы 
биологиялық тіршілік пен қоғамның өзара іс-қимылын талдау шеңберінде 
қарастырылады. Нәтижесінде «Мен» туралы түсініктердің эволюциялық, 
динамикалық және құрылымдық теориялары қалыптасты.

К. Хорни концепциясында «өзекті», немесе эмпирикалық «Мен» – 
идеалданған «Меннен», бір жағынан, және нақты «Мен» – екінші жағынан 
бөлінеді. Өзекті «Менді» К. Хорни сол уақытта адам (дене, жан) болып 
табылатын және қамтитын ұғым ретінде анықтады. Идеалданған «Менді» 
«иррационалдық қиял» арқылы сипаттайды.  Жеке өсу және өзін-өзі жүзеге 

асыру, невроздан толық сәйкестендіру және еркіндік бағытында әрекет ететін 
бастапқы күшті, К. Хорни нақты «Мен» деп атады, ал идеалданған «Менді» 
қарсы және оған жету мүмкін емес, – деді [5].

Дж. Лихтенберг «Менді» төрт сатылы өздік «Меннің» даму сызбасы 
ретінде қарайды. Бірінші элемент – өзін-өзі дифференциациялау деңгейіне 
дейін дамыту (алғашқы тәжірибені қалыптастыру), екінші элемент өзі туралы 
көзқарастың реттелген топтарының бірігуімен, үшіншісі - өзі туралы барлық 
дене түсініктерінің «Мені» байланысқан және аса үлкен «Мен» бейнелерінің 
бірігуімен, төртіншісі - психикалық өмірде байланысты «Мен» ретке келтірумен 
және оның эго-ға ықпалымен ұсынылған [6].

Дж. Марсиа «Мен» бірегейлігін қалыптастыру барысында индивидтің өзін-
өзі тану дәрежесіне байланысты анықталатын оның төрт мәртебесі бөлінетінін 
нақтылады:

– қол жеткізілген сәйкестілік (өзін іздеу және зерделеуден кейін 
белгіленген);

– сәйкестендіру мораторийі (ұқсас дағдарыс кезеңінде);
– төленбеген сәйкестік (өзін-өзі тану процесінсіз басқалардың ұқсастығын 

қабылдау);
– диффузды сәйкестік (біреу алдындағы қандай да бір ұқсастықтан немесе 

міндеттемелерден айырылған) [7].
Классикалық психоанализде сана мен өзіндік сана бір жазықтықта 

болатын және бейсаналық тартымдылық пен импульстердің әсерін сезінетін 
құбылыс ретінде қарастырылады. Өзіндік сана бір жағынан, танылмайтын 
жыныстық тартылымдардың үздіксіз қысымымен және екінші жағынан, 
шындық талаптарының қысымында болады. Өзіндік сана психологиялық 
қорғаудың ерекше механизмдерінің (ығыстыру, проекция, сублимация және т.б.) 
көмегімен өз қызметін сақтай отырып, осы екі жазықтықтың арасында «буфер» 
болып табылады. Психодинамикалық тәсіл шеңберінде тұлғаның «Мен» 
құрылымдық түсініктері ашылады, бұлар «Мен» конструктор, «Мен» объект, 
«Мен» шын мәнінде, «Мен» құрылымындағы тұлғааралық жанжалдың мазмұны 
сипатталады. «Мен» туралы қазіргі заманғы ұғымдардың маңызды элементтерін 
құрайтын психологиялық қорғау механизмдерінің жіктелуі баяндалады. Алайда 
психодинамикалық тәсіл субъектінің барлық мәндерінің динамикасын және 
құрылымын ашпайды, оларды қайта құруға жанама қатысатын тетіктер ғана 
сипатталады.

Когнитивті психология аясында «Мен» тұлғаның өзін-өзі тануын 
сипаттайтын үдерістерге («Мен» үдерістері) жатады. «Мен» концепциясының 
тұтастығы бұл ретте теріске шығарылады, өйткені тұлға көптеген «Мен» 
концепциялары мен өзін-өзі бақылау процестеріне ие және жағдайға қатысты 

уақыттың әр сәтінде өзгеруі мүмкін  деп саналады. «Мен» құрылымында осы 
бағыттың өкілдері, атап айтқанда Х. Маркус, «Мен» сызбалар – когнитивті 
құрылымдар, өткен тәжірибе негізінде құрылып, «Мен» байланысты ақпаратты 
қайта өңдеу процесін бағыттайтын және реттейтін өзіне қатысты жалпыламаға 
бөлінеді [5].

Психологиядағы гуманистік бағыт өкілдері «Мен» бейнесін өзін-өзі 
қабылдау жүйесі ретінде қарастырады және өзі туралы түсініктердің дамуын 
индивидтің тікелей тәжірибесімен байланыстырады. Бұл ретте ағзаның 
тұтастығы, ішкі қызмет етудің өзара байланысы және қызметтің бірыңғай 
өрісі шеңберінде ортамен өзара іс-қимыл туралы тезис ұсынылады. Бұл 
тәсілдің ерекше сипаттамасы ретінде адам тәжірибесінің даралылығы туралы 
ережелерді әзірлеуді және оның өзін-өзі белсендіруге ұмтылысын атауға 
болады. Гуманистік психологияда алғаш рет «Мен» концепция (Self conception) 
ұғымы енгізілді және оның «Мен» бейнелерінің модальдылығы анықталды. 
«Мен» концепция ұғымы:  «Мен» субъект және «Мен» объект қасиеттерінің 
көріністерінен, сондай-ақ осы қасиеттердің басқа адамдарға қатынасын 
қабылдаудан тұратын құрастырылған бейне ретінде қарастырылады. К. Роджерс 
бойынша «Мен» концепциясының функциялары мінез-құлықты бақылау мен 
түсіндіру, оның адамға өз белсенділігін таңдауына әсері болып табылады және 
бұл позитивті немесе жағымсыз «Мен» концепциясының даму ерекшеліктерін 
тудыруы мүмкін. Психологиялық дезадаптация «Мен» бейнесі мен нақты 
тәжірибе арасындағы келіспеушілік салдарынан болуы мүмкін. Мұндай 
жағдайда психологиялық қорғау механизмдері тікелей тәжірибе мен өзі туралы 
түсінік арасындағы диссонансты жеңу үшін қолданылады. Жалпы индивидтің 
мінез-құлқы К. Роджерспен «Мен» келісімділігіне қол жеткізу әрекеті ретінде, ал 
оның дамуы когнитивті өзін – өзі бағалау нәтижесінде өзіндік сана аймақтарын 
кеңейту процесі ретінде түсіндіріледі. Адамның мінез-құлқы, өзін-өзі қабылдау 
сипаты мен «Мен» концепциясының әр түрлі компоненттерінің арасындағы 
байланысты дәл гуманистік тұғыр айқындады [8].

«Мен» зерттеулерімен тәжірибе жүйесі ретінде Дж. Келлидің тұлғалық 
конструкт теориясы байланысты, мұнда адам ойлап тапқан шындықты 
түсіндірудің тәсілі ретінде тәжірибе бірлігі ретінде конструктың түсінігімен 
әрекет етеді. Адам тәжірибесі осылайша жеке конструкторлар жүйесі негізінде 
қалыптасады. Нақты мағынада жеке конструкторлар деп субъект өзін және 
басқа адамдарды санаттау үшін пайдаланатын бинарлық оппозициялар жүйесі 
түсініледі. Мұндай қарама-қайшылықтардың мазмұны тіл нормаларымен 
емес, зерттелушінің өзінің «тұлғаның имплицитті теориясымен» анықталады. 
Тұлғалық конструкторлар, өз кезегінде субъекті тұлға аралық қабылдауды 
жүзеге асыратын субъективті категориялар жүйесін анықтайды [5].

Зерттеудің жеке бағыты «Мен» бейнесінің когнитивтік процестердің 
түрлі сипаттамаларына – жадыны ұйымдастыруға, когнитивтік күрделілікке, 
сондай-ақ басқа бейненің құрылымына, жеке сипаттамаларға әсерін зерттеумен 
ұсынылған. Л. Фестингердің когнитивті диссонанс теориясында өзін-өзі тану 
процесіндегі тұлға өзін зерттей отырып, ішкі когнитивті келісімге жетеді [9]. Ч. 
Осгуд пен П. Танненбаум конгруэнттілік теориясында екі объект – ақпарат пен 
коммуникатор тұлғаның ішкі когнитивті құрылымын салыстыруда туындайтын 
қатынас зерттеледі [7].

«Мен» концепциясын зерттеушілер арасында Р. Бернсті айтпауға болмайды  
[10]. Оның «Мен» түсінуі өзін-өзі бағалау туралы «өзіне» қондырғылардың 
жиынтығы ретінде және тұлғаның өзі туралы барлық көріністерінің 
жиынтығы ретінде ұғымдармен байланысты. Бұл Р. Бернстің пікірінше, «Мен» 
сипаттамалық және бағалау құрамдастарын бөліп алу керек. Сипаттамалық 
құрамдас бөлігі «Мен» бейне, ал өзіне немесе өзінің жеке қасиеттеріне қатысты 
құрамдас бөлігі – «өзін-өзі бағалау» немесе «өзін қабылдау» терминіне сәйкес 
келеді. Э. Бернаның пікірі бойынша, «Мен» индивидтің не екенін ғана емес, 
сонымен қатар, ол өзі туралы өзінің іс жүзіндегі басы мен болашақта даму 
мүмкіндіктеріне қалай қарайды деп ойланғаны», – дейді [11]. Р. Бернс  «Мен» 
концепциясының құрылымын қарастыра отырып, «Мен» концепция мен өзін-
өзі бағалау тек шартты тұжырымдамалық ажыратуға ғана берілетінін атап өтті, 
өйткені психологиялық тұрғыдан олар өзара тығыз байланысты.

Р. Ассаджолидің өзіндік сана концепциясында – «персонализация» 
(дербестендіру) және құрылым – жиынтығы «субперсона», немесе «субтұлға» 
процессіне бөледі [12]. Бұл ретте тұлғаның «Мен» концепциясы құрылымдық 
өзгерістері «персонификация» және «персонализация» процестерінің салдары 
болып саналады. Мұндай өзгерістер, өз кезегінде, адамның өзін-өзі теңесу 
және өзін-өзі қабылдау ерекшеліктерімен байланысты. «Субличность» - бұл 
салыстырмалы тәуелсіз өмір сүруге ие тұлғаның динамикалық подструктурасы. 
Адамның ең типтік «субличность» - бұл отбасылық немесе кәсіби қызметіндегі 
рөлдерге байланысты психологиялық білім. Персоналды «Мен» өзіне адам 
өмірде ойнайтын рөлдермен өзін сәйкестендіру нәтижесінде пайда болатын 
«Мен» динамикалық бейнелерді (субтұлғаларды) қамтиды. Психосинтездің 
«Мен» ұғымының дамуына психологияның бір бағыты ретінде маңызды үлесі 
жеке сәйкестендірілген «Мен» персоналды «Мен» бейнесіне сәйкестігі туралы, 
сондай-ақ кез-келген субтұлғалар оған үстемдікке жол бермеу болып табылды.

«Мен» ақпаратты динамикалық қайта өңдеу бойынша өзіндік құрылғы 
ретінде қарастыруды В. Мишель мен C. Морф ұсынды, «Мен» жүйе ақпаратты 
оның негізінде жүйенің «Мен» және басқа когнитивті процестердің қызмет 
етуі туралы идеясы жатыр. Мұндай «Мен» жүйе коннекционистік үлгілерге 

сүйенеді, онда ақпаратты өңдеу параллелі, бір мезгілде, көпше процесс ретінде 
қарастырылады. Негізгі мәселе біріктіруші «Мен» сипаттамаларды анықтау 
емес, ал ақпаратты сан алуан бір-бірімен байланысты бірліктерді іздеу және 
ақпаратты әртүрлі көптеген өңделу процессін қамтамасыз ететін  болып 
табылады. Бұл ретте В. Мишель мен С. Морф «Мен» жүйеден  екі кіші жүйені 
бөліп көрсетеді: 

1) «Мен» динамикалық ұйымдастырылған когнитивті – аффективті – 
атқарушы кіші жүйе ретінде;

2) «Мен» менталды репрезентативті тұлғааралық қарым-қатынастың кіші 
жүйесі ретінде [7].

Құрылымдық-динамикалық тұрғыдан «Мен» басқа адамдармен, 
канондармен және қоғамда қабылданған әлеуметтік мінез-құлық нормаларымен 
өз мотивтерінің, мақсаттары мен нәтижелерінің бағалаушы қатынасының 
ықпалымен қалыптасатыны туралы түсінік басым. «Мен» құрылымдық білім, 
ал өзіндік сана - оның динамикалық сипаттамасы болып табылады. Өзіндік 
сана ұғымы арқылы оның әр түрлі жағдайларда қалыптасу көздері, кезеңдері, 
деңгейлері мен динамикасы қарастырылады. Сана мен іс-әрекет, тарих, даму 
және т.б. қағидалар негізге алынады. Өзіндік сана мен кәсіби «Мен» дамуы 
адамның тұлға ретінде қалыптасуының және оның кәсібилігінің нәтижесі 
ретінде қарастырылады [11].

Е. Т. Соколова [13], Ф. Патаки [14] «Мен» концепциясын интегративті 
нұсқаулы білім ретінде қарастырады және ол келесі компоненттерді қамтиды:

1) когнитивті – өз қасиеттерінің, қабілеттерінің, мүмкіндіктерінің, 
әлеуметтік маңыздылығын, келбетің және т. б. бейнелер;

2) аффективті – өзіне деген қөзқарас (өзін-өзі құрметтеу, өзін-өзі сүю, 
өзін-өзі кемсіту және т. б.) және оның ішінде осы қасиеттердің иесі ретінде;

3) мінездік – мінез-құлық актілерінде тәжірибе жүзінде мотивтер мен 
мақсаттарды жүзеге асыру.

«Мен» концепцияның түсінігін аша отырып, индивидке өзін сезінуге 
ғана емес, сонымен қатар өз қызметін саналы түрде бағыттауға және реттеуге 
мүмкіндік беретін белсенді шығармашылық, интегративті бастама ретінде,  
И. С. Кон бұл ұғымның екілік екенін атап өтеді [15]:

1) «Мен» ойлау субъектісі мен рефлексивті «Мен» ретінде (белсенді, іске 
асырушы, субъективті, экзистенциалды «Мен» немесе эго);

2) «Мен» қабылдау және ішкі сезім объектісі ретінде (объектілік, 
рефлективтік, феноменалдық, категориялық «Мен» немесе «Мен» бейнесі).

Бұл ретте И. С. Кон «Мен» концепциясы – бұл тек ойлар немесе ұғымдар 
түріндегі психикалық көрініс емес, сонымен қатар тұлғаның өзіне қатынасы 
арқылы шешілетін әлеуметтік қондырғы, –  дейді.

Өз кезегінде В. В. Столин [16] «Мен» концепцияда үш деңгейді бөліп отыр:
1) «Мен» физикалық бейне (дене сүлбісі), яғни ағзаның әл-ауқатын 

жақсартуға байланысты қажеттіліктер;
2) әлеуметтік бірегейлік - адамның қоршаған ортаға тиесілі қажеттілігімен 

байланысты және осы ортада болуға ұмтылуымен байланысты;
3) «Мен» саралаушы бейнесі - басқа адамдармен салыстырғанда өзі туралы 

білімді сипаттайтын, өзінің бірегейлігін сезінетін және өзін-өзі анықтау мен 
өзін-өзі жүзеге асыруға қажеттілікті қамтамасыз етеді.

Бұл ретте В. В. Столин өзіндік сананың қортынды өнімдерінің талдауы 
«Мен» немесе «Мен» концепция бейнесі туралы түсініктерді құруда көрінетін 
«Мен» түрлері мен классификациялары немесе өлшеулер іздеуде, яғни осы 
бейненің мазмұндық параметрлерін жүзеге асырылатынын атап өтті.

Бұрын басқа авторлар өзіндік сана құрылымында қарастырған өзін-өзі 
тану және өзіне қатынас ұғымдарын В. В. Столин өзіндік сананың көлденең 
құрылысына жатқызып, өзіндік сананың тік құрылымы ұғымын енгізеді және 
оған белсенділіктің үш түріне сәйкес ол өзіндік сана дамуындағы үш: ағзалық, 
жекелік және тұлғалық деңгейлерді атап өтті [16].

Өз кезегінде В. С. Мухина өзіндік сананың құрылымдық бірліктері ретінде 
өзін-өзі танудың құрылымдық буындарын толықтыратын құндылықтық 
бағдарлардың төмендегідей жиынтығын есептейді [17]:

1) өзінің ішкі психикалық мәні мен сыртқы физикалық деректерін тануға 
бағдарлау;

2) өз атын тануға бағдарлау;
3) әлеуметтік тануға бағдарлау;
4) белгілі бір жыныстың физикалық, психикалық және әлеуметтік 

белгілеріне бағдарлау;
5) өткен, қазіргі, болашақта маңызды құндылықтарға бағдарлау;
6) қоғамдағы құқық негіздеріне бағдарлау;
7) адамдар алдындағы борышқа бағдарлау.
Өзіндік сана психологиялық құрылым ретінде көрінеді, ол белгілі бір 

заңдылықтар бойынша дамитын буындардың бірлігін білдіреді.
Адам психикасының мәдени-тарихи детерминациясы теориясының 

ережелерін дамытуда тұлғаның өзіндік сана мәселелерін зерттеудің дербес 
дәстүрлері қалыптасты. Мұндай зерттеулерде өзіндік сана сананың дамуы 
кезені ретінде қарастырылып, мұнда сөйлеудің дамуымен және дербестіктің 
өсуімен және айналадағылармен өзара қарым-қатынастағы өзгерістермен 
дайындалған. Тұлғаның өзіндік санасы өз табиғатын түсіну үшін негіз қалаушы 
қағидат және оның әлеуметтік детерминациясы болып табылады. Бұл ереже  
Л. С. Выготскийдің психиканың дамуының мәдени-тарихи тұжырымдамасында, 

А. Н. Леонтьевтің іс-әрекет теориясында және С. Л. Рубинштейннің 
зерттеулерінде жұмыстарынды көрсетілген.

Қ. Қ. Шалғынбаеваның: «Мен-тұжырымдамасы» кейде жеке адамның өзін-
өзі ұғыну қызметінің нәтижесінде алынған өзін рефлексивті анықтау ретінде 
қарастырылады. Автор оның құрамындағы үш құрылымдық құрамдастарды 
белгілейді: 1) когнитивті құрамдас – «Мен бейнесі», оған өзі туралы көріністер 
мазмұны кіреді; 2) өзін-өзі бағалау жүйесі; 3) мінез-құлықтағы когнитивтік және 
бағалаушы көрінестерді сипаттайтын мінез-құлықтық құрамдас [18].

ҚОРыТЫНДЫ
Тұлғаның қалыптасуы басқа адамдардың және іс-әрекет ықпалымен жүреді 

деп саналады.  Басқа адамдардың бағалауы тұлғаның өзі-өзі бағалау жүйесіне 
енгізіледі. Бұдан әрі өзіндік сана субъектіні объектіден, «Мен» бейнесін «Мен» 
емес; келесі элемент мақсатты болжауды қамтамасыз ету  және бұдан әрі – 
заттар мен құбылыстардың салыстыруға, байланыстарына, түсіністікке және 
эмоциялық бағалауларға негізделген қатынастағы тағы бір элементі ретінде 
табылады. Адамның қызметі арқылы өзіндік сана (сана) қалыптасады, ол одан 
әрі әсер етеді және оны реттейді. Өзіндік сана, сондай-ақ «Мен» бейнесінің 
когнитивті компоненттерін «түзетеді», оларды тұлғаның жоғары құндылық 
бағдарларының деңгейіне бейімдейді. Өзінің нақты мінез-құлығында адамға, 
бұл жоғары факторлар әсері ғана емес, олармен бірге төменгі факторларда 
әсерін туғызады; жағдайлар ерекшеліктері, кездейсоқ эмоциялық инпульстер 
және т.б. Бұл өзіндік сананы тұлғаның мінез-құлық негізінде болжауды өте 
қиындатады, сондықтан кейбір жағдайларда «Мен» реттеуші функциялары 
скептикалық қатынасқа ие болады.

«Мен» концепциясының категориялары топішілік ұқсастықты және 
топаралық айырмашылықтарды қабылдауға кез келген санаттандыру жүйесіне 
ұқсас негізделеді. Олар иерархиялық классификация жүйеде ұйымдастырылған 
және абстрагирлеудің әртүрлі деңгейлерінде бар: мәндердің үлкен көлемін санат 
қамтыса, соғұрлым абстрагирлеу деңгейі жоғары және әрбір санат, егер ол ең 
жоғары болмаса, қандай да бір басқа санатқа енгізілген. Қорта келе біз «Мен» 
концепция мен өзіндік сана бір-біріне ұқсайды, бір құбылысты анықтайды, 
идентификация процесін бағыттайды және психологияда тұлға бойында 
көрінеді. 

«Мен» концепциясы келесі жағдайларға негізделеді:
1 Мінез-құлық индивидтің қабылдау еңбегі болып табылады, ол өз 

алдында феноменологиялы: индивидтің психологиялық шынайы өмірі – бұл 
жалпы объективті өмір емес, оның мінез-құлық жағдайындағы субъективті 
қабылдауының нәтижесі.

2 Индивидтің орталық, интеграциялайтын феноменалды жазықтығының 
нүктесі – «Мен» концепциясы оның маңайында қабылдаудың барлық бейнелері 
қалыптасады.

3 «Мен» концепциясы бір мезгілде қабылдау жемісі және де әлеуметтік 
мәдени ортадан алынған құндылықтары бар ұғымдарының жиынтығы болып 
табылады.

4 «Мен» концепциясы құрылуымен мінез-құлық оған толығымен бағына 
бастайды.

5 «Мен» концепциясы уақытпен және жағдайлық контекспен санасады, 
бұл оның болжамдық құндылығы болып табылады.

6 Басқа адамдардың оңды қатынасын қажетсіну «Мен» концепциясының 
құрылуымен параллельді жүреді. Өзіне деген оңды көзқарасты қажетсіну басқа 
адамдардың өзін оңды бағалау тәжірибесін игеру арқылы қалыптасады.

7 Нақты өтіп жатқан өмір тәжірибесі мен «Мен» концепциясы арасындағы 
қайшылықтарға қарсы түрлі қорғаны стратегиялары қолданылады.

8 Адамның негізгі маңызды мотивациялық түрткісі – өзіңді белсендендіруге 
деген қажеттілік, өзінің «Мен» концепциясырының құндылықтарын жоғарылату 
және жоғалтпау.

Осылайша, ғылыми әдебиетті талдаудың жоғарыда көрсетілген нәтижелері, 
«Мен» концепцияны зерттейтін көптеген тұғырлар мен теориялар  бар екеніне 
қөз жеткіздік және бұл мәселені тұлға дамуындағы процестегі өзіндік сана, өзін-
өзі танумен, өзін-өзі бағалаумен т.с.с. тығыз байланыста, кейде бұл тұғырлар 
мен теориялар өзара байланыста, кейде бір-біріне қарама-қайшы болып келеді.

Автором в статье проведен анализ теоретических 
и методологических аспектов исследования «Я» концепций в 
психологической науке. Наряду с понятием «Я» концепция, рассмотрены 
часто используемые вместе понятия, как  самопознание, самосознание, 
самооценка в различных психологических теориях и подходах, также 
определена роль «Я» концепции в развитии личности.

В статье рассматриваются особенности в области предмета 
исследования «Я» концепции в работах отечественных, российских и 
зарубежных исследователей. Затронута структура «Я» концепции и 
ее роль формировании личности в социуме.

The author of the article analyzes the theoretical and methodological 
aspects of the «Self»  concept study in psychological science. Along with the 
concept of  «Self», often used together concepts such as self-knowledge, self-
awareness, self-esteem in various psychological theories and approaches are 
considered, the role of the «Self» concept in the development of personality 
is also defined.

The article discusses the features of the subject of the «Self» concept study 
in the works of domestic, Russian and foreign researchers. The structure of 
the «Self» concept and its role in the formation of personality in society are 
touched upon.

ОҚУШЫЛАРДЫҢ ЗЕРТТЕУ ҚЫЗМЕТІН ДАМЫТУ –  
БІЛІМ РЕФОРМАЛАРЫНЫҢ ӨЗЕКТІ МІНДЕТІ

Мақалада оқушылардың ғылыммен айналысуы үшін, оларда 
зерттеу құзыреттілігін қалыптастыру қажеттілігі туралы айтылады. 
Зерттеу құзыреттілігін қалыптастыру үшін, қалыптастыру әдістерін 
(тәсілдерін), сондай-ақ олардың қалыптасуын диагностикалау 
тәсілдерін меңгеру керек. Зерттеу құзыреттілігіне анықтама беріледі. 
Құзыреттіліктің типологиясы бойынша ғалымдардың пікіріне сүйене 
отырып, зерттеу құзыреттілігінің төрт тобын бөліп көрсетілген: 
зерттеулерді ұйымдастыру және жүргізу, жеке зерттеу қызметі, 
зерттеу қызметінің түрлі субъектілерінің өзара әрекеттесуін 
қамтамасыз ететін, өзін-өзі жетілдіру. Әр топ атауларына тізбелер 
берілген. Мақалада «Құзыреттіліктің қалыптасуының көрсеткіші – бұл 
«оқу қызметі субъектісінің мінез-құлқында тұлғалық, когнитивтік, 
атқарушылық құзыреттіліктердің құрамдастарының болуын 
объективті білдіретін қасиеті» – деп анықтама берілген. Зерттеу 
барысында аталған топтардың әрқайсысы үшін оқушылардың зерттеу 
құзыреттіліктерінің қалыптасу көрсеткіштерінің тізбесі бөлініп 
қарастырылды. Л. Г. Смышляеваның зерттеу материалдары негізге 
алына отырып, әзірлемелер кесте түрінде жасалынды. 

Кілтті сөздер: зерттеушілік құзыреттілігі, тұлғалық 
құзыреттілік, атқарушылық құзыреттілік, когнитивтік құзыреттілік, 
құзыреттіліктің қалыптасуының көрсеткіші, зерттеу қызметі, 
зерттеуді ұйымдастыру. 



Теруге 11.12.2019 ж. жiберiлдi. Басуға 26.12.2019 ж. қол қойылды.
Пішімі 70х100 1/16. Кiтап-журнал қaғазы.

Шартты баспа табағы 23,7
Таралымы 300 дана. Бағасы келiciм бойынша.

Компьютерде беттеген З. С. Искакова
Корректорлар: А. Р. Омарова, Д. А. Жумабекова

Тапсырыс № 3535

Сдано в набор 11.12.2019 г. Подписано в печать 26.12.2019 г.
Формат 70х100 1/16. Бумага книжно-журнальная.

Усл.п.л. 23,7. Тираж 300 экз. Цена договорная. 
Компьютерная верстка З. С. Искакова

Корректоры: А. Р. Омарова, Д. А. Жумабекова
Заказ № 3535

«Toraighyrov University» баспасынан басылып шығарылған
С. Торайғыров атындағы

Павлодар мемлекеттік университеті
140008, Павлодар қ., Ломов к., 64, 137 каб.

«Toraighyrov University» баспасы
С. Торайғыров атындағы

Павлодар мемлекеттік университеті
140008, Павлодар қ., Ломов к., 64, 137 каб.

8 (7182) 67-36-69
e-mail: kereku@psu.kz

www.verstnik.psu.kz


	2b4de35cc0f516ce5ac93187b78113143088c27050985d09214c34db1f966128.pdf
	2b4de35cc0f516ce5ac93187b78113143088c27050985d09214c34db1f966128.pdf
	_GoBack

	2b4de35cc0f516ce5ac93187b78113143088c27050985d09214c34db1f966128.pdf

